
План за спроведување 

	Назив на предлог законот:
	Предлог на Закон за изменување и дополнување на

Законот за безбедност на козметичките производи

	октомври  2010 година

	Поврзаност со ЕУ директиви:
	Овој Предлог на Закон не е предмет на усогласување со

правото на ЕУ, туку во истиот се вршат соодветни измени

кои се од национален карактер, а Законот за безбедност на козметичките производи  е усогласен со правото на ЕУ, со

ЕПП бр. 2006.1300.0696


	Дел 1: Почетна проценка на влијанието на регулативата и планирање на работата ( забелешка: овој дел е јавен и ќе се објави во Единствениот електронски регистар на прописи)


А. Почетна проценка на влијанието на регулативата
     1. Кои се главните проблеми?

Во Законот за безбедност на козметичките производи („Службен весник на Република Македонија", бр. 103/08) уредени  се условите што во поглед на здравствената безбедност треба да ги исполнуваат козметичките производи што се произведуваат или се ставаат во промет, како и супстанциите што се користaт за производство на козметичките производи, супстанциите што им се додаваат заради одржување или подобрување на нивните органолептички и други својства, испитувањето на безбедноста, како и надзорот.

Владата на Република Македонија согласно усвоената динамика, го задолжи Министерство за здравство, во вториот пакет на закони, во етапа 1, покрај другите закони, да направи интервенција и да предложи измена и дополнување на Законот за безбедност на козметичките производи заради имплементација на мерките за унапредување на казнената политика и подобрување на бизнис климата во Република Македонија.
Во постојниот Закон во главата VI. Надзор, предвидени се одредби кои го уредуваат надзорот над спроведувањето на Законот и прописите донесени врз основа на него и инспекцискиот надзор. Оваа глава се дополнува со одредби со кои се уредува можноста за одделни прекршоци, пред изрекување на санкцијата да се изрши едукација и даде поука и можност во определен рок да се отстранат посочените неправилности. Воедно, за спроведените контроли и едукација од страна на државните санитарни и здравствени инспектори овластени за вршење на инспекциски надзор, се предлага нивно објавување на унифициран квартален преглед на веб страната на Министерството за здравство.

Во Глава VII се содржани казнените одредби. Член 25 од оваа глава се менува и дополнува за да се изврши рангирање на прекршоците заради усогласување со Законот за прекршоци, и имплементација на мерките на Владата на Република Македонија за унапредување на казнената политика, а кои се однесуваат на рангирање на прекршоците според степенот на штета кој го предизвикуваат и за прекршоците кои предизвикуваат најголема штета по здравјето на човекот,се воведува можноста за изрекување на дополнителна мерка- забрана за вршење на дејност.

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Предлог на законот за изменување и дополнување на Законот за безбедност на козметичките производи треба да опфати (регулаторни) меркикои се во насока на имплементација на мерките за унапредување на казнената политика и подобрување на бизнис климата во Република Македонија.

Со предложените измени на Законот се утврдува можноста (за одделни прекршоци), пред изрекување на прекршочна санкција да се изврши едукација на прекршителите и даде поука и можност во определен рок да се отстранат посочените неправилности

Во главата VII се содржани прекршочни одредби во кои се уредени видовите на прекршоците и висината на глобите за секој вид на прекршок. Се предлага менување на членот 25 ( казнени одредби) за да се изврши рангирање на прекршоците заради усогласување со Законот за прекршоци, и имплементација на мерките на Владата на Република Македонија за унапредување на казнената политика, а кои се однесуваат на рангирање на прекршоците според степенот на штета кој го предизвикуваат и за прекршоците кои предизвикуваат најголема штета по здравјето на човекот, се воведува можноста за изрекување на дополнителна мерка- забрана за вршење на дејност.

3. Кои се засегнатите страни кои ќе бидат вклучени во процесот на проценка на влијанието на регулативата?

Во процесот на проценка на влијанието на регулативата односно во процесот на консултации вклучени се претставници од Министерството за здравство и од Државниот санитарен и здравствен инспекторат.

Б. Планирање на потребната работа за проценка на влијанието на регулативата 

1. Кои информации и податоци се веќе достапни

Направена е анализа на можноста за одделни прекршоци утврдени со Законот за безбедност на козметичките производи („Службен весник на Република Македонија", бр. 55/07)да се изврши едукација пред изрекување на прекршочна санкција.

Направена е анализа на висината на глобата за секој вид на прекршок во сооднос со сериозноста на последиците по човековото здравје за сторен прекршок.

 2. Кои дополнителни информации и податоци треба да се соберат?

Не се потребни дополнителни информации

3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?

Иницијална проценка.

4.Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Не

	Дел 2: Подетално планирање, вклучително со време и ресурси (забелешка: овој дел е за интерна употреба на Владата на Република Македонија)


В. Временска рамка

1. Кога ќе започнат активностите за проценка на влијанијата на регулативата?

Активностите отпочнаа во месец август 2010 година.

2. Ако се планира вклучување на надворешни консултанти (на пример за аналитички студии,собирање на информации, итн.), која е временската рамка предвидена за процесот на набавка и договарање?

Не е планирано вклучување на надворешни консултанти.

3. Кога предлог законот и проценката на влијанието на регулативата ќе бидат поднесени до Генералниот секретаријат?

ноември 2010 година

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот?

Проценката на влијанието на регулативата е извршено од вработените во Министерството за здравство и Државниот санитарен и здравствен инспекторат.

